
ACORDO DE CESIÓN DE USO DE TERREOS ENTRE O CONCELLO DE

PONTECESO E A SOCIEDADE GALEGA DO MEDIO AMBIENTE PARA A

CONSTRUCIÓN DUNHA PLANTA DE TRANSFERENCIA DE RESIDUOS

URBANOS

En Ponteceso, a 29 de marzo de 2023, comparecen:

Dunha parte,  Don  Xosé Lois García Carballido, con DNI nº 32726607A,  na súa

condición de Alcalde- Presidente do Concello de Ponteceso (A Coruña) con CIF

P1506900H e  domicilio  en  Ponteceso  (A  Coruña),  Rúa Concello,  18,  C.P.  15110,

actuando en representación do concello  de conformidade co establecido no artigo

21.1.b) da Lei 7/1985, de 2 de abril, Reguladora das Bases de Réxime Local, asistido

da secretaria municipal que da fe do acto, en cumprimento do establecido no artigo

3.2.i)  do RD 128/2018, de 16 de marzo, polo que se regula o réxime xurídico dos

funcionarios de Administración Local con habilitación de carácter nacional.

Doutra  parte,  Don  Javier  Domínguez  Lino  con  DNI  núm.  35311596H,  na  súa

condición  de  Presidente  da  Sociedade  Galega  do  Medio  Ambiente,  S.A.  (en

adiante  SOGAMA)  con  CIF  núm.  A15379803,  actuando  en  representación  da

sociedade mercantil pública segundo o acordo do Consello de Administración de 15 de

febreiro do 2015.

As  partes  comparecentes  recoñécense plena  capacidade para  o  outorgamento  do

presente acordo de cesión de terreos, e na súa virtude

EXPOÑEN 

1. Que,  ao  abeiro  do  establecido  no  artigo  25.1.a)  da  Lei  6/2021,  do  17  de

febreiro, de residuos e solos contaminados de Galicia, SOGAMA ten asignada

a función de xestión dos residuos urbanos a partir do momento no que son

depositados nas estacións de transferencia ou plantas de tratamento previstas

no Plan de Xestión de Residuos Urbanos.

2. O  sistema  promovido  pola  Administración  autonómica  para  a  xestión

institucional dos residuos domésticos, xestionado de acordo co disposto na Lei

6/2021,  do  17  de  febreiro,  de  residuos  e  solos  contaminados  de  Galicia

configúrase como un modo de xestión colectiva dos residuos municipais cuxa

finalidade de interese xeral é a de conseguir, en cooperación coas entidades

locais adheridas ao sistema, o mellor resultado ambiental global no tratamento

dos residuos domésticos procurando a máxima eficiencia no uso dos recursos

públicos.

3. Que  dende  o  ano  2005,  en  dito  Concello,  está  en  funcionamento  baixo

titularidade municipal un punto limpo no que se integra unha Microplanta de

transferencia de residuos, habéndose subscrito entre as partes un convenio de

colaboración de data 23 de febreiro de 2005, por medio do cal se regulan as

condicións básicas para a colaboración e cooperación técnica entre as partes.

4. Que a vocación de servizo público de ambas partes, unida a utilidade pública

recoñecida pola Lei as instalacións de xestión de residuos urbanos, fan que se

tome en consideración a necesidade de instalar unha planta de transferencia

que substitúa a microplanta actual, e que, independente do punto limpo, sexa

integramente xestionada por Sogama. Deste xeito, resolveranse os problemas

puntuais de capacidade ou atascos dos autocompactadores,  o que significa

unha importante  mellora  no servizo  de xestión  dos residuos para  todos os

Concellos usuarios das instalacións.

5. Que para acadar dito fin, faise precisa a disposicións de terreos para a nova

instalación,  coas  características  físicas  e  técnicas  necesarias,  así  como os

servizos  de  saneamento,  subministros  e  cualificación  urbanística  axeitada,

sendo a parcela coa referencia catastral 15069A174020240000LQ, número do

inventario municipal 1INM06800031, de superficie 5030 m2, a mais axeitada ao

dispor de todos os servizos necesarios e estar ubicada nela na actualidade o

punto limpo e a microplanta de transferencia. Dita parcela se porá a disposición

de Sogama libre de cargas e gravames e cos usos urbanísticos e servizos

necesarios  para  a  execución  das  obras,  da  nova  instalación  da  planta  de

transferencia de residuos urbanos, que de servizo ao Concello de Ponteceso e

os demais Concellos usuarios da actual instalación da microplanta.

6. Que  no  afán  de  colaboración  entre  administracións  e  entidades  do  sector

público, o Concello de Ponteceso dispón dos terreos necesarios e adecuados a

finalidade perseguida, para a construción e xestión por parte de Sogama da

nova instalación de transferencia.

Polo exposto, as partes acordan a sinatura do presente acordo de cesión de uso de

terreos conforme coas seguintes:

CLÁUSULAS 

Primeira.- O Concello de Ponteceso, vista a utilidade pública declarada na Lei para a

instalacións de xestión de residuos, cede a Sogama a parcela con referencia catastral

15069A174020240000LQ,  número  do  inventario  municipal  1INM06800031,  de

superficie 5030 m2. Dita parcela porase a disposición de Sogama libres de cargas e

gravames e cos usos urbanísticos e servizos necesarios para a execución das obras,

da nova instalación da planta de transferencia de residuos urbanos,  que de servizo ao

Concello e os demais Concellos usuarios da actual instalación da microplanta.

A parcela obxecto da cesión está afecta como punto limpo ao servizo de tratamento de

residuos como punto limpo e centro de transferencia de residuos urbanos á precitada

Sociedade  Galega  de  Medioambiente,  Sogama.  O  servizo  de  transferencia  de

residuos despois da ampliación e construción da nova planta de transferencia, será

prestado baixo a titularidade de Sogama, mentres que o punto limpo seguirá sendo de

titularidade  e  competencia  municipal.  En  todo  caso  os  terreos  manterán  a  súa

condición de ben demanial, polo que non será precisa a desafectación ao continuarse

prestando  o  mesmo  servizo  todo  ilo  consonte  á  Lei  5/2011,  do  patrimonio  da

Comunidade Autónoma de Galicia e Lei 33/2003 do 3 de novembro, de Patrimonio das

Administracións Públicas, e considerado o servizo de tratamento de residuos como

servizo obrigatorio a prestar por todos os concellos polo artigo 26.1.b) da Lei 7/1985,

de 2 de abril, LRBRL, mudando só a titularidade.

En relación á xestión da planta de transferencia a construír, é compromiso das partes

asinantes  manter  os  termos  da  colaboración  e  cooperación  técnica  segundo  o

convenio asinado o 23 de febreiro de 2005. En consecuencia, a sinatura do presente

convenio  no  suporá  modificación  algunha  no  réxime  de  xestión  das  citadas

instalacións e, polo tanto, nos gastos que corresponde asumir a cada parte.

Segunda.-  A cesión  dos  terreos  será  exclusivamente  para  o  fin  da  construción  e

xestión  da  citada  instalación  de  transferencia  de  residuos  urbanos,  revertendo  a

mesma ao Concello unha vez terminada a utilización para tal fin, calquera das partes

asinantes poderá elevar a público este documento, e deberase inscribir no rexistro da

propiedade o cambio da titularidade, as cargas ou gravames sobre a parcela que por

medio deste documento se constitúen, sendo os gastos por conta de Sogama. Unha

vez perfeccionado o convenio coa súa sinatura polas dúas partes realizarase a acta de

entrega e recepción, incorporándose a mesma ao seu expediente.

Terceira.- Para a execución das instalacións, Sogama deberá presentar o proxecto de

execución das instalacións para a tramitación das preceptivas licenzas de construción

e actividade, aboando as taxas e impostos que sexan de aplicación de conformidade

co  as  ordenanzas  fiscais  en  vigor  no  Concello  de  Ponteceso.  O  Concello

comprométese a prestar a maior dilixencia na tramitación dos permisos e licenzas coa

finalidade de que as obras se executen e o comezo da xestión das novas instalacións

se realice o antes posible.

Cuarta.  O presente acordo de cesión terá vixencia indefinida en tanto se manteña a

actividade de transferencia de residuos urbanos para a que foron postos a disposición

de SOGAMA os mesmos.

Quinta.-  O convenio extinguirase polo cumprimento das actuacións que constitúen o

seu obxecto ou por incorrer en causa de resolución. Serán causas de resolución as

seguintes:

1. O transcurso do prazo de vixencia do convenio sen acordarse a prórroga do

mesmo.

2. O acordo unánime dos asinantes.

3. O incumprimento das obrigas e compromisos asumidos por parte dalgún dos

asinantes. Este requisito será comunicado á Comisión Mixta. Se transcorrido o

prazo indicado no requirimento persistise o incumprimento, a parte que o dirixiu

notificará  á  outra  asinante  a  concorrencia  da  causa  de  resolución  e

entenderase finalizado o convenio. A resolución do convenio por esta causa

poderá  levar  consigo  a  indemnización  dos  prexuízos  causados  se  así  se

previu.

4. Por decisión xudicial declaratoria da nulidade do convenio.

5. Por calquera outra causa distinta das anteriores prevista no convenio ou nas

leis.

Sexta.- Constitúese unha comisión mixta de seguimento,  vixilancia e control,  coas

funcións xenéricas que a súa denominación indica, integrada por un representante do

Concello  de Ponteceso e  un representante  de SOGAMA,  designados polo  órgano

competente de cada entidade. 

O funcionamento desta comisión axustarase ao disposto para os órganos colexiados

establecidas na Sección 3 do Capítulo II da Lei 40/2015, de 1 de outubro de Réxime

Xurídico do Sector Público.

En particular, corresponderanlle as seguintes funcións:

1. Estudar e propoñe-las modificacións ou adicións ao presente convenio que se

estimen oportunas

2. Interpretar, con carácter executivo, o presente convenio, así como resolver do

mesmo xeito as posibles discrepancias que xurdan na súa aplicación, sen prexuízo da

posibilidade de que as partes presenten os correspondentes recursos impugnando os

actos que dite a comisión no exercicio desta función

3. Informar preceptivamente os supostos de resolución e liquidación do presente

convenio.

Sétima.-  O Convenio  terá  natureza  administrativa  e  rexerase  polo  establecido  no

capítulo VI do Título Preliminar da Lei 40/2015, do 1 de outubro, de Réxime Xurídico

do Sector Público. Para resolver as dúbidas e lagoas que puidesen suscitarse na súa

aplicación estarase aos principios de dereito Administrativo, así como, en defecto dos

anteriores, aos xerais do dereito común.

Para o non previsto no Convenio,  será de aplicación a normativa vixente en cada

momento. Para a resolución de calquera cuestión litixiosa que se orixine en relación co

Convenio,  e que non puidesen resolverse de forma amigable no seo da Comisión

Mixta, as partes someteranse á competencia dos tribunais contencioso-administrativos

da Coruña.

E,  en  proba  de  conformidade,  asinan  o  presente  documento  en  Ponteceso,  en

duplicado exemplar.

Por SOGAMA                        Polo CONCELLO DE PONTECESO

Javier Domínguez Lino                Xosé Lois García Carballido

Documento asinado electronicamente, diante miña, dou fe, aos efectos do establecido

no artigo 3.2.i) do RD 128/2018, de 18 de marzo:

A secretaria titular

Antía Pena Dorado

